
				এই পাতাটির মুদ্রণ সংশোধন করা প্রয়োজন। 
বিশ্বামিত্র I
এই সময়ে অযোধ্যাপতি অম্বরীষ যজ্ঞকার্য্যে প্রবৃত্ত হইয়াছিলেন। সেই যজ্ঞের পশু ইন্দ্র কর্তৃক হৃত হইলে, পুরোহিত একটা নরবলি দিয়া যজ্ঞ বিক্সের প্রায়শ্চিত্ত করিতে বলেন । রাজা মনুষ্যের অন্বেষণে নানাদেশ ভ্রমণ করিয়া ঋচীক ঋষির নিকট উপস্থিত হইয়া তাহার মধ্যম পুত্র শুনঃশেফকে লইয়া আইসেন। তাহারা বিশ্বামিত্রের আশ্রমে রজনীতে অবস্থান করিলে, শুনঃশেফ ইহঁাকে দর্শন করিয়া ইহঁার শরণাগত হইয়া প্রাণরক্ষার জন্ত অনুরোধ করিলেন । ইনি স্বীয় পুত্রদিগকে শুনঃশেফের পরিবর্তে রাজার
সহিত যাইতে বলিলে, তাহারা কেহই
ইহঁার আদেশের অনুবত্তী হইল না। তখন ইনি র্তাহাদিগকে অভিসম্পাত করিয়া শুনঃশেফকে অগ্নির স্তব
শিক্ষা দিলেন। তিনি সেই স্তবে"
অগ্নি হইতে প্রাণ রক্ষা করিতে সমর্থ হইয়াছিলেন ।
বিশ্বামিত্ৰ উগ্র তপস্যায় নিরত হইয়া বহুবর্ষ অতীত করিলে, ব্রহ্মা ইহঁর নিকট আগমন পূৰ্ব্বক ইহাকে ঋষিত্ব প্রদান করিলেন । ইনি পুনরায় তপশ্চরণে প্রবৃত্ত হইলেন। একদা অপ্সরা মেনকা পুষ্করতীর্থে স্নানার্থ উপস্থিত হইলে, মুনিবর মোহিত চিত্তে র্তাহার সহিত দশ বৎসর বাস করিলেন।
১৩
Sస్సిరి ]
বিশ্বামিত্র
র্তাহার গর্ভে ইহঁার শকুন্তলা নামী কন্তার জন্ম হয়। অতঃপর ইহঁার চৈতন্ত্য হইলে, ইনি র্তাহাকে বিদায় দিয়া দুঃখিত চিত্তে উত্তরদিকে গমন পূর্বক হিমালয়ে কৌশিকী নদীতীরে অতি কঠিন তপস্যা করিতে লাগিলেন । বহু বর্ষ পরে ইনি এহ্মার বরে মহর্ষিত্ত্ব লাভ করিলেন । তাহার নিকট জ্ঞাত হইলেন যে তখনও জি৩েন্দ্রিয় হইতে পারেন নাই। ইনি পুনরায় কঠোর তপস্যা আরম্ভ করিলেন । ইহঁার তপস্যার ব্যাঘাত উৎপাদনার্থ দেবরাজ অপসরা রম্ভাকে প্রেরণ করেন। ইনি রম্ভার মনোভাব অবগত হইয়া কুপিত চিত্তে তাঙ্গকে বহুবর্ষ শৈলভূত হইয় থাকিতে অভিশাপ প্রদান করিলেন ।
ক্রোধহেতু তপ অপহৃত হইলে, বিশ্বামিত্র অতীব দুঃখিত চিত্তে পূৰ্ব্বদিকে গমন পূৰ্ব্বক সুদারুণ তপশ্চরণে প্রবৃত্ত হইলেন । বহু বৎসর অতিবাহিত হইলে, দেবগণসহ ব্ৰহ্মা ইহার নিকট উপস্থিত হইয়া ইহঁাকে ব্রাহ্মণ্য প্রদান করিলেন । ব্রহ্মর্ষিত্বের সহিত দীর্ঘ আয়ু, চতুৰ্ব্বেদ, এবং ওঙ্কার প্রাপ্ত হইলেন । অতঃপর ইহঁীর সহিত বশিষ্ঠের মিত্রত স্থাপিত হইল ।
অভিলম্বিত ব্রহ্মর্ষিত্ব প্রাপ্ত হইয়া .

